
საქართველოს ეკოლოგიურ მეცნიერებათა აკადემია 

 
ანოტაცია: განხილულია ფიზიკური ვაკუუმის ბუნების პრობლემური საკითხები. ჩამოყალიბებუ-
ლია მოთხოვნები , რომელთა დაკმაყოფილების შემთხვევაში ფიზიკური ვაკუუმი შეიძლება მივა-
კუთვნოთ ფიზიკური რეალობის ყველაზე ფუნდამენტურ სახეს. გამოთქმულია მოსაზრება,რომ 
ფუნდამენტურ სტატუსზე პრეტენზიის მქონე ობიექტს უნდა გააჩნდეს უწყვეტობის თვისება. ამ 
შემთხვევაში ის ყველაზე ზოგადია და არ აქვს მეორადი სტატუსის მქონე მრავალი მოვლენისა და 
ობიექტისადმი დამახასიათებელი შეზღუდვები. უწყვეტობის თვისების მქონე ფიზიკური ვაკუუმი 
აფართოებს ცნობილი ფიზიკური ობიექტების კლასს. ნივთიერება და ვაკუუმი ერთმანეთთან მი-
მართებაში არიან როგორც ურთიერთდამატებითი წინააღმდეგობები . ისინი იმყოფებიან  დამოკი-
დებულებებში ნ.ბორის დამატებითობის პრინციპის შესაბამისად. დამატებითობის ენტროპიის შემ-
ცირების კანონი იძლევა უწყვეტობისა და დისკრეტულობის  ფუნდამენტური კოლიზიის გადაწყვე-
ტის გასაღებს. წარმოდგენილია მისგან ეკოლოგიურად სუფთა ენერგიის მიღების გზები. 
 
საკვანძო სიტყვები: ფიზიკური ვაკუუმი, ეკოლოგია 

 

1. ფიზიკური ვაკუუმის ბუნების გამოცანა 

ფიზიკური ვაკუუმისადმი მდგრადი ინტერესის სტიმულს წარმოადგენს მეცნიერთა 

და განსაკუთრებით ეკოლოგთა იმედი მასზე, რომ მისი მეშვეობით შეიქმნება უზარმაზარი 

ენერგია. ეს იმედები ცხადია არაა საფუძველსმოკლებული . კვანტური ელექტროდინამი-

კის ჩარჩოებში თეორია უჩვენებს ფიზიკურ ვაკუუმში უზარმაზარი ენერგიის არსებობას . 

აკადემიკოს იაკობ ზელდოვიჩის ფუნდამენტური გამოკვლევის მიხედვით ვაკუუმის 

ენერგიის სიმკვრივე   გამოისახება დამოკიდებულებით [1] :  

სადაც m  – მაქსიმალური სიხშირეა;   – ენერგიის სიმკვრივე; 3 KC  – მუდმივი სი-

დიდეა; C – სინათლის სიჩქარე, K  – ერთის რიგის რიცხვი;   – სიხშირე. 

ამ ფორმულიდან ჩანს, რომ ვაკუუმის ენერგია შეიძლება იყოს უზარმაზარი , მაგრამ 

ვაკუუმის მაღალი სიმეტრიის გამო ამ ენერგიის უშუალოდ მიწვდომა ძალზე ძნელია. ამის 

გამო, ენერგიის უზარმაზარ მორევში მყოფი , ადამიანი იძულებულია ისარგებლოს მხო-

ლოდ მისი მიღების ტრადიციული ხერხებით, რომლებიც დაფუძნებულია ბუნებრივი 

ელექტრომატარებლების წვაზე . მიუხედავად ამისა, ვაკუუმის სიმეტრიის რღვევისას 

უზარმაზარი ენერგიის მიღებაა შესაძლებელი. ამიტომ მკვლევართა ყურადღება მიქცეუ-

ლია ახალი ფიზიკური ეფექტებისა და მოვლენებისადმი იმის მიუხედავად, რომ მათი მეშ-

ვეობით შესაძლებელი გახდება ფიზიკური ვაკუუმის „ამუშავება“ . 

აღგზნების კრიტიკული დონის მიღწევისას ფიზიკური ვაკუუმი ბადებს ელემენტა-

რულ ნაწილაკებს - ელექტრონებსა და პოზიტრონებს , ამიტომ მრავალ მკვლევარს აინტე-

რესებს ვაკუუმის მიერ ელექტროენერგიის გენერაციის უნარი . ამ ენერგიის პრაქტიკული 

გამოყენების კუთხით რეალური შედეგების მიღწევას ხელს უშლის ვაკუუმის სტრუქტუ-

რის გაგების არარსებობა. ფიზიკური ვაკუუმის ბუნების გამოცანა რჩება ფუნდამენტური 

ფიზიკის ერთ-ერთ სერიოზულ გადაუწყვეტელ პრობლემად. 

თანამედროვე წარმოდგენებით ყველა ფიზიკურ მოვლენას საფუძვლად უდევს დაკ-

ვანტული ველები. ვაკუუმური მდგომარეობა წარმოადგენს ნებისმიერი დაკვანტული ვე-

ლის ძირითად მდგომარეობას. აქედან გამომდინარე ფიზიკური ვაკუუმი არის ფიზიკური 

რეალობის ყველაზე ფუნდამენტური სახე [2] . დღეისათვის დომინირებს კონცეპცია , რომ-

ლის ჩარჩოებში ითვლება, რომ ნივთიერება წარმოიქმნა ფიზიკური ვაკუუმიდან და მისი 

თვისებები გამომდინარეობენ ფიზიკური ვაკუუმის თვისებებიდან. ი. ზელდოვიჩი იკ-

ვლევდა უფრო ამბიციურ პრობლემას ვაკუუმიდან მთელი სამყაროს წარმოშობის შესახებ 

[3,4] . მან უჩვენა , რომ ამ დროს ბუნების მკაცრად დადგენილი კანონები არ ირღვევა. მკაც-

რად სრულდება ელექტრული მუხტისა და ენერგიის შენახვის კანონები. ერთადერთი კა-

ნონი, რომელიც არ სრულდება ვაკუუმიდან სამყაროს წარმოშობისას - ესაა ბარიონული 

მუხტის შენახვის კანონი. გაურკვეველია , სად გაქრა ანტინივთიერების უზარმაზარი რაო-

დენობა, რომელიც უნდა გაჩენილიყო ფიზიკური ვაკუუმიდან. ამიტომ ფიზიკური ვაკუუ-

მის პრობლემის გადაწყვეტა საინტერესოა როგორც ფუნდამენტური, ისე გამოყენებითი 

მეცნიერებისათვის. მიუხედავად მისადმი არსებული დიდი ინტერესისა ფიზიკური ვაკუ-

უმი უწინდებურად რჩება გამოუცნობ ობიექტად , რომელსაც მეცნიერება აკუთვნებს ყვე-

ლაზე ფუნდამენტურ სტატუსს. 

 

2. ვაკუუმის ფილოსოფიური პრობლემები 

მეცნიერები ფიზიკურ ვაკუუმს თვლიან მატერიის ისეთ განსაკუთრებულ მდგომა-

რეობად, რომელიც სამყაროს პირველსაწყისზე აცხადებს პრეტენზიას. რიგ ფილოსოფიურ 

კონცეპციაში სამყაროს საფუძვლად უდევს „არარობა“ ანუ „გაშინაარსებული სიცარიელე“ . 

ამ დროს იგულისხმება, რომ სახელდობრ კონკრეტულ თვისებებს მოკლებულ და ფიზი-

კური ობიექტებისადმი დამახასიათებელ „არარაობას“ უნდა გააჩნდეს განსაკუთრებული 

საყოველთაობა და ფუნდამენტურობა და ამრიგად უნდა მოიცავდეს ფიზიკურ ობიექტთა 

და მოვლენათა მთელ ნაირსახეობას . ძველი აღმოსავლეთის ფილოსოფოსები ამტკიცებ-

დნენ , რომ სამყაროს ყველაზე ფუნდამენტურ რეალობას არ უნდა გააჩნდეს არანაირი კონ-

კრეტული მახასიათებელი და ამით უნდა ემსგავსებოდეს არაყოფიერს. ძალიან მსგავს 

თვისებებს მეცნიერები მიაწერენ ვაკუუმს [3] . ამ დროს არაყოფიერი და გაშინაარსებული 

სიცარიელე წარმოადგენს ფიზიკური რეალობის ყველაზე „მდიდარ“ სახეობას . ითვლება, 

რომ ფიზიკური ვაკუუმი წარმოადგენს პოტენციურ ყოფიერს, რომელსაც შეუძლია ხილუ-

ლი სამყაროს ყველა ობიექტისა და მოვლენის წარმოშობა.  

მიუხედავად იმისა , რომ ფიზიკური ვაკუუმი აქტიურად არაფერს შეიცავს , ის პო-

ტენციურად ყველაფრის მომცველია . ამიტომ , თავისი უზოგადესი შინაარსიდან გამომ-

დინარე, ის შეიძლება გამოდიოდეს სამყაროს ყველა მრავალსახაოვანი ობიექტისა და მოვ-

ლენის ონტოლოგიურ საფუძვლად . ამ თვალსაზრისით სიცარიელე - ყველაზე შემცველო-

ბითი და ფუნდამენტური არსია.  ფიზიკური ვაკუუმის ასეთნაირი გაგება გვაიძულებს ვა-

ღიაროთ „ არაფრისა „ და „რაღაცის“ არამარტო თეორიაში , არამაედ ბუნებაში არსებობა . 

„რაღაც“ არსებობს როგორც გამოვლენილი ყოფიერება - ხილული ნივთიერება - ველის სა-

ხით , ხოლო „არაფერი“ არსებობს , როგორც გამოუვლენი ყოფიერება - ფიზიკური ვაკუუ-

მის სახით . ამიტომ , გამოუვლენი ყოფიერების ცნების ფიზიკურ ვაკუუმზე გავრცელები-

სას ის უნდა განვიხილოთ , როგორც დამოუკიდებელი ფიზიკური არსი , რომლის შესწავ-

ლაც აუცილებელია.  

ფიზიკური ვაკუუმი უშუალოდ არ დაიკვირვება , მაგრამ მისი თვისებების გამოვლი-

ნება რეგისტრირდება შესაბამის ექსპერიმენტებში . ვაკუუმურ ექსპერიმენტებს მიეკუთ-

ვნება : ელექტრონულ-პოზიტრონული წყვილის დაბადება, ლემბ-რეზერფორდის ეფექტი 

და კაზიმირის ეფექტი. დამუხტული ნაწილაკის ელექტრული პოლარიზაციის შედეგად 

დამუხტული ნაწილაკის ელექტრული ველი განსხვავდება კულონურისგან. ეს იწვევს 

ენერგეტიკული დონეების ლემბურ წანაცვლებას და ნაწილაკების ანომალური მაგნიტური 

მომენტის გაჩენას . ფიზიკურ ვაკუუმზე მაღალ-ენერგეტიკული ფოტონის ზემოქმედები-

სას ბირთვულ ველში წარმოიშობა ნივთიერი ნაწილაკები - ელექტრონი და პოზიტრონი . 

კაზიმირის ეფექტი უჩვენებს ვაკუუმში მოთავსებული ორი ფირფიტის მიმზიდველი ძა-

ლის წარმოშობას. ეს ეფექტები მიუთითებს მასზე , რომ ვაკუუმი წარმოადგენს რეალურ 

ფიზიკურ ობიექტს.  

 

3. ფიზიკური ვაკუუმის მოდელური წარმოდგენები 

თანამედროვე ფიზიკაში განხორციელებულია მცდელობები ფიზიკური ვაკუუმის 

სხვადასხვა მოდელების მეშვეობით წარმოდგენის მიზნით. პ.დირაკიდან დაწყებული ფი-

ზიკოსები ცდილობდნენ ფიზიკური ვაკუუმის ადეკვატური მოდელური წარმოდგენების 

პოვნას. ცნობილია: დირაკის ვაკუუმი , უილერის ვაკუუმი , დე სიტერის ვაკუუმი , ველის 

კვანტური თეორიის ვაკუუმი , ტერნერ-ვილჩეკის ვაკუუმი და სხვა. დირაკის ვაკუუმი 

წარმოადგენს ერთ-ერთ პირველ მოდელს. მასში ფიზიკური ვაკუუმი წარმოდგენილია 

„ზღვა“ დამუხტული ნაწილაკების სახით, რომლებითაც ავსებულია  პლანკის ზომების 

მქონე ყველა გეომეტრიული უჯრედი. უილერის თანახმად რეალური სამყაროს ყველა 

თვისება და თვით არსებული სამყარო წარმოადგენს გეომეტრიული სივრცის გამოვლინე-

ბას. დე სიტერის ვაკუუმი წარმოდგენილია ყველაზე დაბალ ენერგეტიკულ მდგომარეობა-

ში არსებული მთელრიცხვა სპინის მქონე ნაწილაკთა ერთობლიობით. ველის კვანტური 

თეორიის ვაკუუმი შეიცავს ყველა შესაძლო ნაწილაკს ვირტუალური მდგომარეობაში. 

ტერნერ-ვილჩეკის ვაკუუმი წარმოდგენილია ორი გამოვლინებით - „ჭეშმარიტი“ და 

„მცდარი“ ვაკუუმებით . ამ დროს „მცდარი“ ვაკუუმი შეიძლება გადავიდეს „ჭეშმარიტი“ 

ვაკუუმის მდგომარეობაში. 

ფიზიკური ვაკუუმის არსებული მოდელები ერთობ წინააღმდეგობრივია . მიზეზი 

იმაში მდგომარეობს, რომ ფიზიკური რეალობის ყველა სახეებთან შედარებით ფიზიკურ 

ვაკუუმს გააჩნია რიგი პარადოქსური თვისებები , რის გამოც მისი მოდელირება ძალზე 

ძნელია. მაგალითად, დე სიტერის მოდელში ფიზიკურ ვაკუუმს გააჩნია ისეთი თვისება, 

რომელიც სრულებითაც არ ახასიათებს ნივთიერების ნებისმიერ მდგომარეობას. ასეთი ვა-

კუუმის მდგომარეობის განტოლებას , რომელიც აკავშირებს P წნევასა და W ენერგიის სიმ-

კვრივეს, გააჩნია უჩვეულო სახე [4,5] :  

ასეთი ეგზოტიკური მდგომარეობის განტოლების შექმნა დაკავშირებულია ვაკუუმის 

მრავალკომპონენტიან გარემოდ წარმოდგენასთან , რომელშიც მოძრავი ნაწილაკებისათ-

ვის გარემოს წინააღმდეგობის საკომპენსაციოდ შემოღებულია უარყოფითი წნევის ცნება . 

ვაკუუმის სხვადასხვა მოდელური წარმოდგენების სიუხვე მიუთითებს მხოლოდ იმაზე , 

რომ ჯერ-ჯერობით არ არსებობს რეალური ფიზიკური ვაკუუმის ადექვატური მოდელი. 

  

4.ფიზიკური ვაკუუმის თეორიის შექმნის პრობლემები 

ფიზიკა იმყოფება ფიზიკური ვაკუუმის კონცეპტუალური წარმოდგენებიდან მის 

თეორიაზე გადასვლის ზღურბლზე . ფიზიკური ვაკუუმის თანამედროვე კონცეპციები 

რამდენადმე გადატვირთულია მიდგომებით [6,7] . პრობლემა მდგომარეობს მასში , რომ 

ფიზიკური არსის სტატუსში ფიზიკური ვაკუუმის დარჩენისას მის შესწავლას არ მივუდ-

გეთ მექანიკური პოზიციებიდან .ფიზიკური ვაკუუმის არაწინააღმდეგობრივი თეორიის 

შექმნა მოითხოვს ფუნდამენტურ რევოლუციურ იდეებს , რომლებიც გამოდიან ტრადიცი-

ული მიდგომების ჩარჩოებიდან. რეალობა ისეთია , რომ ფიზიკური ვაკუუმის თეორია არ 

შედგა კვანტური ფიზიკის ჩარჩოებში და სულ უფრო ნათელი ხდება , რომ მისი არსებო-

ბის არე უნდა იმყოფებოდეს კვანტურ თეორიის ფარგლებს გარეთ და პირველ ყოვლისა 

წინ უნდა უსწრებდეს მას . უალბათესად კვანტური მექანიკა უნდა იყოს ფიზიკური ვაკუ-

უმის თეორიის გაგრძელება და შედეგი, რამდენადაც ვაკუუმს განეკუთვნება ყველაზე 

ფუნდამენტური ფიზიკური არსის , სამყაროს ფუნდამენტის , როლი [8]. ფიზიკური ვაკუ-

უმის მომავალმა თეორიამ უნდა დააკმაყოფილოს შესაბამისობის პრინციპი და ამრიგად, 

ბუნებრივად გადადიოდეს კვანტურ თეორიაში .  

წინანდებურად გაუცემელია პასუხი კითხვაზე : რა მუდმივები მიეკუთვნება ფიზი-

კურ ვაკუუმს ? ამ პრობლემის გადაჭრისა და უშუალოდ ვაკუუმის ,როგორც ფიზიკური 

ობიექტის აღმწერი განტოლების მიღების შემდეგ, შეიძლება ვილაპარაკოთ ფიზიკური ვა-

კუუმის ,როგორც ფიზიკური არსის , თეორიის ჩამოყალიბების შესახებ. ყველა საფუძველი 

არსებობს იმისა ჩავთვალოთ , რომ ფიზიკური ვაკუუმის თეორიის შექმნა არა მარტო სამ-

ყაროს მოწყობის შესახებ ცოდნის გაფართოების საშუალებას მოგვცემს , არამედ მის წარ-

მოშობაზეც ფარდას ახდის ამჟამად არსებულ საიდუმლოებებს [1] . 

 

5. დისკრეტული ვაკუუმის თეორიის სიმცდარე 

მოსაზრებები იმის შესახებ , რომ რაიმე დისკრეტულ ნაწილაკებს შეუძლია შეადგი-

ნოს ფიზიკური ვაკუუმის საფუძველი,მცდარი აღმოჩნდა როგორც თეორიული,ისე პრაქ-

ტიკული თვალსაზრისით [6]. მსგავსი იდეები ეწინააღმდეგებიან ფიზიკის ფუნდამენტურ 

პრინციპებს , მაგალითად პაულის პრინციპს . თუ ჩავთვლით , რომ ფიზიკური ვაკუუმი 

შედგება მთელსპინიანი ნაწილაკებისაგან , მაშინ ისევ წარმოიშვება მდგომარეობის ეგზო-

ტიკური განტოლების მსგავსი ტიპის პრობლემები , ისე როგორც ეს ხდება სამყაროს დე სი-

ტერის მოდელში [9] .  

როგორც დირაკი თვლიდა , ფიზიკურ ვაკუუმს არ შეუძლია წარმოშვას დისკრეტუ-

ლი ნივთიერება . ეს ნიშნავს , რომ ფიზიკური ვაკუუმი გენეტიკურად წინ უნდა უსწრებ-

დეს ნივთიერებას . ფიზიკური ვაკუუმის არსის გასაგებად უნდა უკუვაგდოთ სტერეოტი-

პური გაგება „შედგება რაღაცისაგან“ . შევეჩვიეთ, რომ ჩვენი ატმოსფერო-ესაა აირი ,რომე-

ლიც შედგება სხვადასხვა მოლეკულებისაგან . დიდი ხნის განმავლობაში მეცნიერებაში ბა-

ტონობდა ცნება „ეთერი“ . ახლაც გვხვდებიან სინათლის გადამტანი „ეთერის“ კონცეპციის 

,ან ელემენტარული ნაწილაკებისაგან შედგენილი აირის ფიზიკურ ვაკუუმში არსებობის 

მომხრეები. თუ მოხერხდება „ეთერის“ ან სხვა დისკრეტული ობიექტების თოერიაში , ან 

მოდელებში , ადგილების პოვნა,მაშინ ასეთი სახის ფიზიკური რელობის ადგილი ყოველ-

თვის იქნება მეორადი. ისევ და ისევ დაისმება ამოცანა მათი წარმოშობის გარკვევის შესა-

ხებ. ასეთია ყველა კონცეპციის ხვედრი , რომლებიც დიკრეტულ ობიექტებს აკუთვნებენ 

სამყაროს პირველსაწისის როლს . 

შეიძლება დავაკსვნათ , რომ კონცეპცია დისკრეტული ვაკუუმის არსებობის შესახებ 

პრინციპულად არ შედგა. ფიზიკის განვითარების მთელმა გზამ უჩვენა , რომ არც ერთ ნა-

წილაკს არ შეუძლია პრეტენზირება ფუნდამენტალობაზე და სამყაროს აგებულების სა-

ფუძვლის როლში გამოსვლა . დისკრეტულობა დამახასიათებელია ნივთიერებისათვის . 

ნივთიერება მეორადია . ის წარმოდგება უწყვეტი ვაკუუმისაგან. ამიტომ მას პრინციპუ-

ლად არ შეუძლია გამოვიდეს სამყაროს ფუნდამენტური საფუძვლის როლში [10] .  

ფიზიკური ვაკუუმის პრობლემების მაგალითზე ფიზიკა შეეჯახა უწყვეტობისა და 

დისკრეტულობის იგივე კოლიზიას, რასაც მათემატიკა - სიმრავლეთა თეორიაში . მათემა-

ტიკაში უწყვეტობისა და დისკრეტულობის წინააღმდეგობის გადაწყვეტის მცდელობა გა-

ნახორციელა კანტორმა (კანტორის კონტინუუმ - ჰიპოთეზა ) . ამ ჰიპოთეზის დამტკიცება 

ვერ შეძლეს ვერც მისმა ავტორმა და ვერც სხვა გამოჩენილმა მათემატიკოსმა . დღეისათვის 

წარუმატებლობის მიზეზი ცნობილია. კოენის დასკვნების შესაბამისად : კონტინუუმის 

სიმრავლის ან დისკრეტულობის სტრუქტურის თვით იდეა წარუმატებელია [11] . თუ ამ 

შედეგს განვავრცობთ კონტინუალურ ვაკუუმზე შეიძლება ვამტკიცოთ , რომ ფიზიკური 

ვაკუუმის დისკრეტულობის ან მრავლობითობის სტრუქტურის იდეა შეუმდგარია. ფიზი-

კის ნამდვილ გარღვევას წარმოადგენს მიდგომა , დამყარებული მასზე , რომ ფიზიკური 

ვაკუუმი რეალურად არსებობს უწყვეტი გარემოს სახით . მისთვის მიუღებელია რაიმე ზო-

მა . ფიზიკური ვაკუუმისადმი ასეთი მდგომარეობისას იხსნება მისი უხილველობა[10] . 

ფიზიკური ვაკუუმის დაუკვირვებადობა არ უნდა დავუკავშიროთ არასრულყოფილ ხელ-

საწყოებსა და კვლევის მეთოდებს . ფიზიკური ვაკუუმი პრინციპულად დაუკვირვებადი 

უხილავი გარემოა . ეს მისი უწყვეტობის პირდაპირი შედეგია . უწყვეტობის თვისების 

მქონე ფიზიკური რეალობისათვის არ შეიძლება ვუჩვენოთ არანაირი სხვა ნიშან-თვისება. 

ასეთი ფიზიკური არსისადმი მიუღებელია რაიმე ზომა. ეს ყველა დისკრეტულის ანტიპო-

დია. 

 

6.ფიზიკური ვაკუუმის არსის ახალი წარმოდგენა 

თანამედროვე ფიზიკურ თეორიებში წარმოდგენლია ტენდენცია სამგანზომილებია-

ნი ობიექტებიდან - ნაწილაკებიდან - ნაკლები განზომილების მქონე ახალი ტიპის ობიექ-

ტებზე გადასვლის შესახებ. მაგალითად , გრავიტაციულ კოსმოლოგიაში სუპერსიმების 

განზომილება ნაკლებია სივრცე-დროის განზომილებაზე [4] . ითვლება ,რომ ნაკლები გან-

ზომილების ფიზიკურ ობიექტებს უფრო მეტი საფუძველი გააჩნიათ პრეტენზია გააჩნდეთ 

ფუნდამენტურ სტატუსზე. 

ამ თვალსაზრისით ნამდვილ გადატრიალებად შეიძლება ჩაითვალოს ვ.ჟვირბლისის 

თეორია [12] . ის ამტკიცებს , რომ ფიზიკური ვაკუუმი უწყვეტი მატერიალური გარემოა . 

ე.წ „პეანოს ძაფის“ ანალოგიურად ,რომელიც წარმოადგენს პირობითად კვადრატებად და-

ყოფილ უსასრულოდ მკვრივად ავსებულ ორგანზომილებიან სივრცეს , ავტორი გვთავა-

ზობს ფიზიკური ვაკუუმის თავისებურ მოდელს - „ჟვირბლისის ძაფი“ ,რომელიც უსასრუ-

ლოდ მჭიდროდ ავსებს პირობითად ტეტრაედრებად დაყოფილ სამგანზომილებიან სივ-

რცეს . ეს ალბათ უდიდესი გარღვევაა ფიზიკური ვაკუუმის არსის გარკვევაში . ჟვირბლისი 

ფიზიკური ვაკუუმის მოდელის სახით განიხილავს ერთგანზომილებიან მათემატიკურ 

ობიექტს . სხვა მოდელებისაგან განსხვავებით ამ მოდელში დისკრეტულობას ყველაზე მი-

ნიმალური ადგილი აქვს მიკუთვნებული. ხოლო ზღვარში ვგულისხმობთ , რომ სივრცის 

ზემკვრივი ავსების დროს გარემო ხდება უწყვეტი . 

მასთან დაკავშირებით , რომ ფიზიკური ვაკუუმი პრეტენზიას აცხადებს ფუნდამენ-

ტურ სტატუსზე და თვით მატერიის ონტოლოგიურ ბაზისზე , მას უნდა გააჩნდეს მაქსიმა-

ლური განზოგადოება და არ უნდა ჰქონდეს მრავალი ობიექტისა და მოვლენისათვის და-

მახასიათებელი კერძო ნიშნები. ცნობილია, რომ ობიექტისათვის რაიმე დამატებითი ნი-

შან-თვისების მინიჭება აქვეითებს ამ ობიექტის უნივერსალობას. მაგალითად , საწერი კა-

ლამი - უნივერსალური ცნებაა. მისთვის რაიმე ნიშნის დამატება ავიწროებს ამ ცნებით მო-

ცული ობიექტების წრეს (რკინისა და ხის კალამი , პასტის კალამი , ავტოკალამი და სხვა ) . 

ამრიგად , მივდივართ იმ დასკვნამდე , რომ პრეტენზია ონტოლოგიურ სტატუსზე შეიძ-

ლება ჰქონდეს მხოლოდ ისეთ არსს , რომელიც მოკლებულია რაიმე ნიშან-თვისებას, ზო-

მებს , სტრუქტურასა და სხვა, რომლის მოდელირებაც შეუძლებელია, რამდენადაც ნების-

მიერი მოდელირება ითვალისწინებს დისკრეტული ობიექტების გამოყენებასა და ნიშან-

თვისებებითა და ზომებით აღწერას. ფუნდამენტურ სტატუსზე პრეტენზიის მქონე ფიზი-

კური არსი არ უნდა იყოს რაიმესაგან შედგენილი , რამდენადაც შედგენილ არსს გააჩნია 

მეორადი სტატუსი მისი შემდგენლის მიმართ. 

ამრიგად ,რაღაც არსისასთვის ფუნდამენტურობისა და პირველადობის მოთხოვნას 

თან უნდა ახლდეს შემდეგი პირობების შესრულება [7] : 

1. არ უნდა იყოს შედგენილი; 

2. უნდა ჰქონდეს ნიშან-თვისებებისა და მახასიათებლების უმცირესი რაოდენობა; 

3. უნდა გააჩნდეს უდიდესი განზოგადოება ობიექტებისა და მოვლენების ყველა ნაირგვა-

რობისათვის; 

4. უნდა იყოს პოტენციურად ყველაფერი და აქტიურად არაფერი; 

5. არ უნდა ჰქონდეს არავითარი ზომები. 

არ იყოს შედგენილი ნიშნავს , რომ თავის თავში არაფერს შეიცავს , გარდა თვით 

თავისთავისა . ნიშან-თვისებებისა და მახასიათებლების უმცირეს რაოდეობასთან და-

კავშირებით იდეალურია მოთხოვნა- სავსებით არ ჰქონდეს ისინი . ობიექტებისა და 

მოვლენების მთელი ნაირგვარობისათვის გააჩნდეს მაქსიმალური ზოგადობა ნიშნავს 

არ ჰქონდეს კერძო ობიექტების ნიშნები , რამდენადაც ნებისმიერი დაკონკრეტება ავიწ-

როებს ზოგადს . იყოს პოტენციურად ყველაფერი და აქტიურად არაფერი ნიშნავს იყოს 

უხილავი , მაგრამ ამასთანავე შეინარჩუნოს ფიზიკური ობიექტის სტატუსი. არ გააჩ-

ნდეს არავითარი ზომები - ეს ნიშნავს იყოს ნულოვანგანზომილებიანი. 

ეს ზუსტი პირობა ზედმიწევნით ეთანადება ანტიკური ფილოსოფოსების  კერძოდ, 

პლატონის სკოლის წარმომადგენელთა მსოფლმხედვლებას . ისინი თვლიდნენ , რომ სამ-

ყარო შეიქმნა ფუნდამენტური არსიდან, თავდაპირველად ქაოსიდან - ენტელეხიიდან. მა-

თი შეხედულებით ქაოსმა წარმოშვა კოსმოსის ყველა არსებული სტრუქტურა . ამ დროს 

ისინი თვლიდნენ (ქაოსად) სისტემის ისეთ მდგომარეობას,რომელიც რჩება საბოლოო 

ეტაპზე მისი ნიშან-თვისების გამოვლენის ყველა შესაძლებლობის გამორიცხვის შემთხვე-

ვაში. 

ზემოთჩამოთვლილ ხუთ მოვლენას არ აკმაყოფილებს ნივთერი სამყაროს არც ერთი 

დისკრეტული და ველის არც ერთი კვანტური ობიექტი.აქედან გამომდინარე,ამ მოთხოვ-

ნებს უნდა აკმაყოფილებდეს , მხოლოდ უწყვეტი არსი. ამიტომ,ფიზიკური ვაკუუმი, თუ 

მას ჩავთვლით მატერიის ყველაზე ფუნდამენტურ მდგომარეობად,უნდა იყოს უწყვეტი 

(კონტინუალური) . გარდა ამისა, მათემატიკის მიღწევების და კერძოდ,კანტორის კონტი-

ნუუმ - ჰიპოთეზის ფიზიკურ არსში გადატანით,მივდივართ ფიზიკური ვაკუუმის მრავ-

ლობითი სტრუქტურის წარუმატებლობამდე.ეს ნიშნავს,რომ ფიზიკური ვაკუუმი შეუძლე-

ბელია გავაიგივეოთ ეთერთან, დაკვანტულ ობიექტთან,ან ის ჩავთვალოთ რაიმე დისკრე-

ტული ნაწილაკებისაგან შედგენილად,მაშინაც კი თუ ეს ნაწილაკები ვირტუალურია.ფი-

ზიკური ვაკუუმი უნდა განვიხილოთ როგორც ნივთიერების ანტიპოდი.ამრიგად,ნივთიე-

რებასა და ფიზიკურ ვაკუუმს ჩვენ ვიხილავთ როგორც დიალექტიკურ წინააღმდეგობრიო-

ბას.ერთიანი სამყარო წარმოდგენილია ნივთიერებასა და ფიზიკურ ვაკუუმთან ერთად. ამ 

არსებისადმი ასეთი მდგომარეობა შეესაბამება ნ.ბორის დამატებითობის პრინციპს. სწო-

რედ დამატებითობის ასეთ დამოკიდებულებაში უნდა განვიხილოთ ნივთიერება და ფი-

ზიკური ვაკუუმი. 

ასეთი სახის უხილავ ფიზიკურ ობიექტს ,რომელსაც არ გააჩნია ზომები,ფიზიკა ჯერ 

არ შეხვედრია.ფიზიკოსებს მოუხდება ამ ბარიერის გადალახვა და უწყვეტობის თვისების 

მქონე ახალი ტიპის ფიზიკური რეალობის - ფიზიკური ვაკუუმის არსებობის აღიარება-

.უწყვეტობის თვისებით შემოსილი ფიზიკური ვაკუუმი აფართოებს ცნობილ ფიზიკურ 

ობიექტთა კლასს.მიუხედავად იმისა,რომ ფიზიკური ვაკუუმი წარმოადგენს ასეთ პარა-

დოქსალურ ობიექტს,ის სულ უფრო მეტად ხდება ფიზიკის შესწავლის საგანი.ამავდროუ-

ლად,მისი უწყვეტობის გამო,მოდელურ წარმოდგენებზე დაფუძნებული ტრადიციული 

მიდგომა ფიზიკური ვაკუუმისადმი არ გამოდგება.ამიტომ მეცნიერებას მოუწევს მისი შეს-

წავლის პრინციპულად ახალი მეთოდების შემუშავება.ფიზიკური ვაკუუმის ბუნების შეს-

წავლა საშუალებას მოგვცემს ახლებურად შევხედოთ ასტროფიზიკისა და ელემენტარული 

ნაწილაკების ფიზიკის მრავალ მოვლენას.მთელი ხილული სამყარო  და ფარული მატერია 

იმყოფება უხილავ უწყვეტ ფიზიკურ ვაკუუმში.ის გენეტიკურად წინ უსწრებს ფიზიკურ 

ველებსა და ნივთიერებას , ის წარმოშობს მათ. ამიტომ მთელი სამყარო არსებობს ფიზიკუ-

რი ვაკუუმის კანონებით,რომლების მეცნიერებისათვის ჯერ-ჯერობით უცნობია. 

 ფიზიკური ვაკუუმის ბუნების შეცნობასთან დაკავშირებული პრობლემის ჯაჭვში 

არსებობს გასაღები რგოლი , რომელიც ეკუთვნის მისი ენტროპიის შეფასებას.ფიზიკურ ვა-

კუუმს უნდა გააჩნდეს ყველაზე დიდი ენტროპია ყველა ცნობილ ფიზიკურ ობიექტსა და 

სისტემას შორის.ამიტომ მისთვის ბოლცმანის თეორემა მიუღებელია.ზემოთ წარმოდგენი-

ლი პირველადობისა და ფუნდამენტურობის ხუთი კრიტერიუმი მასზე მიუთითებს,რომ 

ასეთ მოთხოვნებს უნდა აკმაყოფილებდეს მაქსიმალური ენტროპიის ობიექტი.ჩვენი აზ-

რით,ფიზიკური გადასვლა - ვაკუუმი - ნივთერება მიეკუთვნება თვითორგანიზაციის პრო-

ცესებს.ზუსტად ისე,როგორც ბოლცმანისა და ჰიბსის თეორემები გახდნენ თერმოდინამი-

კის ძირითადი ინსტრუმენტები,ფიზიკური ვაკუუმისათვის უნდა ვეძებოთ თავისი ინ-

სტრუმენტი თვითორგანიზაციის პროცესზე ბოლცმანის თეორემის განზოგადოების სა-

ფუძველზე.ასეთი გარღვევითი მიდგომა უკვე იკვეთება.ფიზიკური ვაკუუმის შესწავლის-

თვის მისაღებ ასეთ პრინციპულად ახალ მიდგომას აყალიბებს ი.კლიმონტოვიჩის მიერ 

დადგენილი ენტროპიის შემცირების კანონი [13] . 

7.ენტროპიის კლების კანონი.კლიმონტოვიჩის S-თეორემა 

გამომდინარე იქედან,რომ ფიზიკური გადასვლა - ვაკუუმი - ნივთიერება უნდა მიე-

კუთვნოს თვითორგანიზაციის პროცესს, ისმება ამოცანა ბოლცმანის თეორემის განზოგა-

დების საფუძველზე ფიზიკური ვაკუუმის კვლევის ახალი ინსტრუმენტის მოძებნის შესა-

ხებ.რამდენადაც ფიზიკურ ვაკუუმს გააჩნია მაქსიმალური ენტროპია ყველა ცნობილ ფი-

ზიკურ ობიექტსა და სისტემას შორის,ამიტომ ამ ამოცანის კონტექსტში აუცილებელია ენ-

ტროპიის კლების დამადასტურებელი კანონის მოძებნა. 

თერმოდინამიკაში ძირითად კანონს წარმოადგენს ენტროპიის ზრდის კანონი.ეს კა-

ნონი ჩამოყალიბებული იყო იდეალური აირის მაგალითზე ბოლცმანის მიერ და მას ბოლ-

ცმანის H - თეორემასაც უწოდებენ.ი.კლიმონტოვიჩმა დაამტკიცა,რომ თვითორგანიზაცი-

ის პროცესებისათვის მოქმედებს სხვანაირი კანონი-ენტროპიის შემცირების კანონი.ბოლ-

ცმანის H თეორემის ანალოგს ღია სისტემებისათვის წარმოადგენს კლიმენტოვიჩის S თეო-

რემა [13] . ახალი კანონის არსი შემდეგში მდგომარეობს: თუ ქაოსურობის ხარისხის საწყი-

სად მივიღებთ „წონასწორულ მდგომარეობას“ რომელიც პასუხობს მართვადი პარამეტრე-

ბის ნულოვან მნიშვნეობებს,მაშინ ამ მდგომარეობიდან დაშორებისას შესაბამისი პარამეტ-

რების ცვლილების შედეგად საშუალო ენერგიის მოცემული მნიშვნელობის შესაბამისი ენ-

ტროპია მცირდება [14] . 

ამ საუკუნის დასაწყისში გამოჩნდა შეტყობინება ენტროპიის კლების კანონის ექსპე-

რიმენტული დადასტურების შესახებ. ავსტრალიის ეროვნული უნივერსიტეტის მეცნიე-

რებმა ექსპერიმენტულად აღმოაჩინეს ,რომ მიკრონული ზომების ნაწილაკების ტრაექტო-

რიის მცირე დროებში ცხადად დაიკვირვებოდა ენტროპიის კლება [15] . ეს ექსპერიმენტი 

და ამ საუკუნის დასაწყისში ჩატარებული სხვა ცდები [16] ადასტურებენ ი.კლიმონტოვი-

ჩის მიერ ღია სისტემებისთვის დადგენილ ენტროპიის კლების კანონს. ამ კანონის ერთ-

ერთ შედეგს წარმოადგენს დასკვნა იმის შესახებ,რომ დისკრეტულობის ფესვები უწყვეტო-

ბაშია საძებნი.სწორედ ეს კანონი იძლევა გასაღებს უწყვეტობისა და დისკრეტულობის 

ფუნდამენტური კოლიზიის გადასაწყვეტად,რომელიც ჯერაც გადაუჭრელია. 

 

8.ვაკუუმის ენერგეტიკული ფენომენი 

ნობელის პრემიის ლაურეატის რ.ფეინმანისა და ჯ.უილერის გამოთვლების მიხედ-

ვით ფიზიკური ვაკუუმის ენერგეტიკული პოტენციალი იმდენად დიდია,რომ ჩვეულებ-

რივი ელექტრული ნათურის მოცულობაში მოთავსებულ ვაკუუმის ენერგია იკმარებდა 

მსოფლიო ოკეანის ასადუღებლად. მაგრამ ჯერ-ჯერობით ენერგიის ნივთიერებიდან მიღე-

ბის ტრადიციული სქემა არამარტო დომინირებადი,არამედ ითვლება ერთადერთად.გარე-

მოში ძველებურად იგულისხმება ნივთიერება,რომელიც ძალზე ცოტაა და გვავიწყდება 

ფიზიკური ვაკუუმი , რომელიც ასე ბევრია. სახელდობრ ასეთმა მოძველებულმა მიდგომამ 

მიგვიყვანა იქამდე,რომ კაცობრიობა ,რომელიც უნდა „ბანაობდეს“ უხვ ენერგიაში,განიც-

დის ენერგეტიკულ „შიმშილს“. 

ახალი - „ვაკუუმურ მიდგომაში“ გამოდიან იქედან,რომ გარსმომცველი გარემო სივ-

რცე -ფიზიკური ვაკუუმი,წარმოადგენს ენერგოგარდაქმნის სისტემის განუყოფელ ნაწილ-

ს.ამ შემთხვევაში ვაკუუმური ენერგიის მიღების შესაძლებლობა ექვემდებარება ფიზიკურ 

ახსნას ყოველგვარი ბუნებრივი კანონებიდან გადახრის გარეშე.იკვეთება ენერგეტიკული 

დანადგარების შექმნის გზები,რომელთაც გააჩნია ჭარბი ენერგობალანსი და მათ მიერ გა-

მომუშავებული ენერგია აღემატება კვების პირველადი წყაროს მიერ დახარჯულს. ასეთი 

ენერგობალანსის მქონე დანადგარებს შეუძლია გვიჩვენონ გზები ბუნებაში დაგროვილი 

ვაკუუმური უზარმაზარი ენერგიისაკენ. 

დღეისათვის კაცობრიობა მწვავედ საჭიროებს არსებული ენერგეტიკული ტექნოლო-

გიების შეცვლას ახალი სუფთა ეკოლოგიურით,რომლების ბიოსფეროს შენარჩუნებას უზ-

რუნველყოფენ.ეს განსაკუთრებით შეეხება ქვანახშირის,ნავთობის,აირის,ურანის ბუნებრი-

ვი მარაგების წვაზე დამყარებულ ენერგეტიკას.აქედან მიღებული ენერგიის დონე დაბა-

ლია და ენერგომომარაგების პრობლემა გადაუჭრელია.გარდა ამისა სასარგებლო წიაღისე-

ულის მარაგი თანდათან იწურება . გამოთვლილია,რომ უახლოეს მომავალში ბუნებრივი 

რესურსების მოხმარება 25 მილიარდ ტონას მიაღწევს. ამიტომ, ჩატარებული პროგნოზების 

მიხედვით ბუნებრივი სათბობის მარაგი კაცობრიობას კიდევ 100 წელს ეყოფა. 

ატომურ ენერგეტიკას,გარდა ექსპლუატაციური ხასიათის საშიშროებებისა,გააჩნია 

ბირთვული ნარჩენების ჩაფვლისა და უტილიზაციის გადაუწყვეტელი პრობლემები.სულ 

უფრო შორეული ხდება იმედები მართული თერმობირთვული სინთეზის პროგრამის წარ-

მატებით რეალიზაციის შესახებ.მისმა გადაჭრის ვადამ უკვე რამდენჯ ერ გადაიწია და 

მეცნიერება 2050 წლამდე ჯერ-ჯერობით ვერ ხედავს. 

მზის ენერგიის ელექტრულში გადამუშვება იგეგმება გიგანტური კოსმოსური ელექ-

ტროსადგურების შექმნის გზით.დედამიწაზე ენერგიის ტრანსპორტირება შესაძლებელია 

მიკროტალღურ დიაპაზონში .ამ ამოცანის გადაჭრის გზაზე ვხვდებით გადამცემი და მიმ-

ღები ზემაღალსიხშირული დიაპაზონის სისტემების პრობლემებს,რომლებიც თავისთავად 

საშიშია დედამიწის ბიოსფეროსათვის და თვით კოსმოსური ელექტროსადგურებისათვის. 

ბიოსფეროსათვის უვნებელი ეკოლოგიურად სუფთა ენერგიისა და მისი მიღების 

ხერხების უზრუნველყოფა ,მიუხედავად ამ მიმართულებით დახარჯული უზარმაზარი 

სახსრებისა,კაცობრიობამ ჯერ-ჯერობით მაინც ვერ შეძლო.ამის მიზეზი კი ისაა,რომ კვლე-

ვები მიმდინარეობს ტრადიციული მიმართულებებით ,რომლებიც არსებული წარმოდგე-

ნების ჩარჩოებში მიგვიყვანს მხოლოდ არსებული მიდგომების მცირე „კოსმეტიკურ“ 

სრულყოფამდე და არ შეუძლია საბოლოო მიზნის მიღწევა.შეზღუდული რაოდენობის 

ენერგორესურსები სვამს ენერგიის მიღების სრულიად ახალი მეთოდების ძებნის ამოცა-

ნებს. თუ გავაანალიზებთ ენერგიის მიღების ყველაზე გავრცელებულ მეთოდებს,მაშინ შე-

ვამჩნევთ გარკვეულ კანონზომიერებას.მისი არსი შემდეგში მდგომარეობს .ენერგეტიკუ-

ლი გარდაქმნების მთელ ჯაჭვში საბოლოო პროდუქტს წარმოადგენს ნივთიერება.თანაც,ეს 

საბოლოო ნივთიერება ,როგორც წესი ბიოსფეროსთვის უფრო საშიშია,ვიდრე საწყისი 

ენერგომატარებელი.ეს პირველყოვლისა შეეხება ბუნებრივი სათბობის წვაზე დაფუძნე-

ბულ ენერგეტიკას,ატომურ ენერგეტიკასა და თერმობირთვულ სინთეზს.კაცობრიობა უკვე 

მიეჩვია იმ აზრს,რომ ენერგიის მისაღებად საჭიროა ვიმოქმედოთ ნივთიერებაზე და საბო-

ლოო სტადიაში ასევე მივიღოთ ნივთიერება.უფრო მეტიც,ასეთი გზა ითვლება თითქოს 

ერთადერთ შესაძლებლად.მაგრამ ეს ასეა? 

ამოცანა მასში მდგომარეობს,რომ ვიპოვოთ ტრადიციული სქემისაგან - „ნივთიერება 

დასაწყისში - ნივთიერება საბოლოოდ“ თავისუფალი ენერგიის მიღების სრულიად ახალი 

მეთოდები. მიუხედავად , ერთი შეხედვით,ასეთი პარადოქსული ფორმულირებისა,პრობ-

ლემის გადაწყვეტა არსებობს და ის ზემონახსენები ფიზიკური ვაკუუმია.ამიტომ,დღეი-

სათვის ენერგიის მიღების ახალი მეთოდების ძებნის მიმართულებამ ფიზიკური ვაკუუმის 

ზონაში გადაინაცვლა და მისი ინტენსივობა უკანასკნელ წლებში მკვეთრად იზრდება. 

სრულიად რეალურია პრინციპულად ახალი გენერატორების შექმნა[17] ,რომლებიც 

გამოიყენებს გარემოს ენერგიას და მას გარდაქმნის ენერგიის მოხერხებულ ფორმაში .არსე-

ბობს ამის სერიოზული ექსპერიმენტული მტკიცებულებებიც. 

9.ახალი ენერგეტიკული ფენომენები 

დღეისათვის დაგროვდა დიდი რაოდენობის ექსპერიმენტული ფაქტი,რომლებიც 

ადასტურებს ენერგიის ისეთი დონეების მიღების რეალობას,რომლებიც აღემატებიან პირ-

ველადი წყაროს მიერ დახარჯულ ენერგიას .როგორც წესი მსგავსი მოვლენები გამოვლინ-

და ფიზიკურ ვაკუუმთან დაკავშირებულ კვლევებში . ასეთი გამოკვლევები ინტენსიურად 

ტარდება აშშ-ში, გერმანიაში,რუსეთში,იაპონიაში,შვეიცარიაში და სხვა. გენერატორის გა-

მოსავალზე ჭარბი ენერგიის გამოვლენა,რომელიც აღემატებოდა კვების წყაროდან მოხმა-

რებულ ენერგიას ანუ როგორც მას ზოგჯერ უწოდებენ - ენერგიის „არაფრისაგან“ მიღების 

ფაქტი მრავალ ექსპერიმენტშია დაფიქსირებული.საუბარი სრულიადაც არაა მუდმივ ძრა-

ვაზე- ე.წ „პერპეტუმ მობილეზე“ , რამდენადაც ყველა ფაქტორის მათ შორის ვაკუუმის 

ენერგიის გათვალისწინება და კორექტული გამოთვლება არ აფიქსირებენ თერმოდინამი-

კის კანონების რღვევას [18]. მიღებული ენერგიის სიდიდეში თავისი წვლილი შეაქვს ვაკუ-

უმს,რაც განაპირობებს ჭარბ ენერგობალანსს. 

ამერიკელმა მეცნიერმა ჯ.გრიგსმა (ჯორჯიის შტატი,კარტესვილი) გამოიგონა მო-

წყობილობა -„ჰიდროსენსური ტუმბო“ , რომელიც გამიზნულია წყლის გასაცხელებლად 

და ორთქლის მისაღებად [17] . დანადგარი იწონის 150კგ-ს.ასეთი ტუმბოს მოდელზე ჩატა-

რებულმა ექსპერიმენტებმა არაერთხელ გამოავლინეს ჭარბი თბური ენერგიის დიდი რაო-

დენობა, რომლის „მოგებამ“ დაახლოვებით 168% შეადგინა.გრიგსმა თავის დროზე ვერ ახ-

სნა ამ ფენომენის არსი. 

1959 წ. საბჭოთა კავშირის მეცნიერებათა აკადემიის მეტალურგიის ინსტიტუტში ჩა-

ტარდა ექსპერიმენტების სერია ნახევარგამტარული თერმოელემენტების გამოყენებით-

,რომლებშიც დაფიქსირდა ჭარბი ენერგია.ის დაიკვირვებოდა მაშინაც,როცა განხორციელ-

და თერმობატარეის გარემოსაგან სრული იზოლაცია[19]. 

შვეიცარიაში დამუშავებულია კონვერტერი ,რომელიც წარმოადგენს ელექტროსტა-

ტისტიკური მანქანისა და ძრავის კომბინაციას.მისი წონა 20კგ-ია. კონვერტერი დისკების 

ბრუნვით გამოიმუშავებს ელექტროენერგიას,რომელიც მნიშვნელოვნად აღემატება მის 

ამუშავებაზე დახარჯულს და 3კვტ-ს შეადგენს [20]. 

ი.ბაუროვის შრომებში წარმოდგენილია ამძრავი -გენერატორები ,რომლებშიც გამო-

ყენებულია ფიზიკური ვაკუუმის ენერგია . ექსპერიმენტულადაა გამოკვლეული თეორიუ-

ლად ნაწინასწარმეტყველები ურთიერთქმედება და მისი შესაბიმისი ძალები.ავტორის აზ-

რით [21] მატერიალური სხეულების მოძრაობისა და ფიზიკური სივრცის წარმოშობის 

პროცესის ფაზირების ხარჯზე მნიშვნელოვნად ძლიერდება ეს ახალი ურთიერთქმედება.-

დემონსტრაციულ მოდელებში გაკონტროლებულია გამოსავალი სიმძლავრე,ის შეადგენს 

50ვტ-ს და წარმოიქმნება ფიზიკური ვაკუუმისაგან. 

კ.შოულდერსის [22] მიერ დაპატენტებულ მოწყობილობაში ვაკუუმური ენერგია 

იტუმბება იმპულსური განმუხტვის გაიშვიათებული მილიდან. დატვირთვა მიერთებუ-

ლია მილის გარეთა მხარეს მოთავსებულ ხვიაზე. მოწყობილობაში იქმნება მაღალი სიმ-

კვრივის იმპულსური განმუხტვის დენი,რომლის დროსაც ელექტროდებს შორის წარმოი-

შობა პლაზმური წარმონაქმნი - ტოროიდული ფორმის ელექტრონული შესქელება.მისი კა-

თოდიდან ანოდისაკენ მოძრაობისას წარმოიშობა დამატებითი დენი,რომლის ენერგია 30-

ჯერ აღემატება განმუხტვაზე დახარჯულ ენერგიას. 

წარმოდგენილი და სხვა ენერგეტიკული ფენომენების (მათი ჩამოთვლა შორს წაგვიყ-

ვანს) ახსნა არსებული ფიზიკური შეხედულებების პოზიციიდან წარუმატებელი აღმოჩ-

ნდა.ამჟამად მიმდინარეობს ჭარბ ენერგიაზე პასუხისმგებელი მექანიზმების ძებნის აქტი-

ური პროცესი ფიზიკური ვაკუუმის თეორიის ჩათვლით.სახეზეა ისეთი სიტუაცია,როცა 

ექსპერიმენტული შედეგები წინ უსწრებენ თეორიულს.ექსპერიმენტული შედეგები უჩვე-

ნებს ,რომ კაცობრიობა მიადგა ენერგიის მიღების უახლესი ხერხების პრაქტიკული რეა-

ლიზაციის პროცესს,რომელიც წარმოუდგენელი იყო რამდენიმე ათეული წლის წინ. ჭარბი 

ენერგიის მიღების ახალი მეთოდების მონოპოლიის დასაუფლებლად მიისწრაფვიან აშშ-

ის ,გერმანიის,რუსეთის,საფრანგეთის,შვეიცარიის,იაპონიის,საქართველოსა[23] და სხვა 

ქვეყნების მკვლევარები.  

 

10.ჭარბი ენერგიის მიღების კვლევების მიმართულებები 

უკანასკნელ წლებში ჭარბი ენერგიის მქონე მოწყობილობების შექმნისა და ასეთი 

ენერგიის განმაპირობებელი ფიზიკური მექანიზმების გამოვლენის სამუშაოებში ჩაერთო 

თითქმის ყველა ქვეყნის მოწინავე მეცნიერები.გამალებული ბრძოლა ახალი ენერგიის მი-

ღების საიდუმლოების ხელში ჩასაგდებად დაწყებულია , რაც გარკვეულწილად გრიგსისა 

[17] და შოულდერსის მიერ მიღებულმა პატენტებმა განაპირობა. ჭარბი ენერგიის მიღების 

სამუშაოები მიმდინარეობს რამდენიმე მიმართულებით :  

-თბური ენერგია; 

-ელექტროენერგია; 

-მექანიკური ენერგია; 

ვაკუუმური ენერგიის პრობლემისადმი დიდ ინტერესს იჩენს ამერიკის კოსმოსური 

სააგენტო (NASA) ,რომელიც სვამს ისეთ ამოცანებს,რომლებიც რამდენიმე წლის წინათ 

ფანტასტიკურად შეიძლება მოგვჩვენებოდა. 1997წ. ჩატარდა NASA-ს სამუშაო ჯგუფის 

სხდომა , რომელზეც განიხილეს კოსმოსურ კვლევებში და ახალი ძრავების შექმნაში აუცი-

ლებელი ახალი ხერხები და მეთოდები,რომლებიც არ მოითხოვდნენ საბორტო საწვავის 

ხანგრძლივი ფრენისათვის საჭირო მარაგებს.განიხილებოდა ენერგიისა და მათ შორის ვა-

კუუმურის მიღების ახალი მეთოდები, რომლებსაც შეეძლო მეცნიერული გარღვევის უზ-

რუნველყოფა. ახალ პრინციპებზე მომუშავე ეპოქალური რაკეტული ძრავების შექმნაში 

[24,25] . 

ენერგიის ახალი სახეების ძებნის კვლევებისადმი ინტენსივობა იზრდება რუსეთშიც. 

პუბლიკაციების ზრდის მიხედვით შეიძლება ვიმსჯელოთ ამ პრობლემისადმი სამეცნიე-

რო ინტერესების მკვეთრი აქტივიზაციის შესახებ.სამუშაოები ეხება ვაკუუმური პრობლე-

მის როგორც თეორიული ასპექტების , ისე პრაქტიკული გამოყენების სფეროებს.ვაკუუმუ-

რი ენერგია გამოვლენილია მექანიკური ენერგიის ფორმით.ამ მიზნებისათვის დიდი იმე-

დები მყარდება ე.წ.ტორსულ ველებზე [26] ამერიკაში , გერმანიაში,იაპონიაში და სხვა 

ქვეყნებში იკვლევენ როგორც ვაკუუმური ენერგიის თეორიულ პრობლემებს , ისე მისი 

პრაქტიკული გამოყენების საკითხებს.ვაკუუმური პრობლემებისადმი მიძღვნილი პუბლი-

კაციების რაოდენობას მკვეთრი ზრდის ტენდენცია აქვს [27-34] . ზოგიერთი მკვლევარი 

ეფუძნება კაზიმირის ეფექტს ,რომელიც 1948 წელს აღმოაჩინეს [35] . ეფექტის არსი მდგო-

მარეობს ფიზიკური ვაკუუმის ფლუქტუაციის ხარჯზე ძალის გამოვლენაში,რომლის 

დროსაც დაიკვირვება ვაკუუმის ელექტროგამტარ ფირფიტებთან ურთიერთქმედება.ამ 

ეფექტის გამოყენებით ენერგიის მიღების ხერხები ითვალისწინებს წნევის ელექტროობაში 

გარდაქმნას , რომელიც ხორციელდება ფირფიტებზე ვაკუუმის მიერ მრავალფენოვანი 

სტრუქტურების მეშვეობით. 

აქტიურად მიმდინარეობს გამოკვლევები ,რომლებიც დაფუძნებულია ვაკუუმის ნუ-

ლოვანი რხევების იდეაზე . ფიზიკურ ვაკუუმში აღმოჩენილია ელექტრომაგნიტური ვე-

ლები,რომლებიც მასში არსებობენ აბსოლუტური ნულის მახლობლობაშიც . გამოთვლები 

გვიჩვენებს,რომ მათი ენერგია ძალიან დიდია. ესაა ე.წ. ვაკუუმის ნულოვანი გამოსხივება. 

ენერგიის მიღების მიზნით ვაკუუმის ნულოვანი რხევების გამოყენების იდეას მივყავართ 

სამი ძირითადი ხერხის არსებობის დასკვნამდე,რომელთა მეშვეობითაც ვაკუუმს შეუძლია 

გამოანთავისუფლოს თავისთავში დაგროვილი ენერგია: 1.ვაკუუმური გარემოს გრიგა-

ლურ რხევებზე მოქმედი რადიალური ელექტრული ველების გამოყენება; 2.ფერომაგნიტე-

ბის მიერ გენერირებული ენერგიის გამოყნება; 3.ვაკუუმსა და პლაზმურ განმუხტვებს შო-

რის ელექტრომაგნიტური ურთიერთქმედების გამოყენება. 

გამოკვლევებმა უჩვენეს ვაკუუმიდან ენერგიის მიღების შესაძლებლობა ნივთიერი 

გარემოს ატომბირთვების სწრაფი მოძრაობის რეალიზაციის დროს, როდესაც ჭარბი ენერ-

გია წარმოიქმნება გრიგალური დენების ზონაში იონების გავლის ხარჯზე . ენერგიის წარ-

მოქმნა დაფიქსირებულია პლაზმური იონურ - აკუსტიკური რხევებისა და სხვა ეფექტების 

დროს . იონთა გრიგალური მოძრაობა გამოთავისუფლებული ენერგიის მაქსიმალური 

ეფექტის მიღების საშუალებას იძლევა. ამიტომ მრავალ თანამედროვე გამოკვლევაში დას-

მულია ოპტიმალური გრიგალური ველების რეალიზაციის მეთოდთა ძებნის ამოცანები 

ვაკუუმის ნულოვანი რხევების ენერგიის მიღების მიზნით. 

ჭარბი ენერგიის გამომუშავებელი გენერატორების შესახებ ამჟამად არსებული ცნო-

ბები მოიცავს ლიტერატურასა და პატენტებს საერთაშორისო საპატენტო კლასიფიკაციის 

რამდენიმე ტიპის მიხედვით. მათ შორის შეიძლება გამოვიყენოთ შემდეგი კლასები  [36 , 

37 ,38 ]: 

-ელექტრომაგნიტური გენერატორები; 

-ელექტროსტატიკური გენერატორები; 

-მუდმივ მაგნიტებზე მომუშავე გენერატორები; 

-სითხეების გასახურებელი თბოგენერატორები; 

-რეზონანსული კონტურების საფუძველზე მომუშავე პარამეტრული გენერატორები; 

-პლაზმურ ელემენტებზე მომუშავე გარდამქმნელები; 

-სფერული პლაზმური წარმონაქმნების გენერატორები. 

მსოფლიოში მიმდინარეობს ყველა დამუშავებული ტექნოლოგიური გადაწყვეტილე-

ბის აქტიური პატენტირება,რომლებიც დაკავშირებულია ვაკუუმური ენერგიის მიღების 

ახალ მეთოდებთან.ამ სამუშაოებში ვაკუუმი გათვალისწინებულია,როგორც ბუნებრივი 

მატერიალური გარემო,რომელზეც ზემოქმედებითაც ნივთიერებაზე ზემოქმედების მაგი-

ერ (როგორც ეს ტრადიციულადაა მიღებული) შეიძლება უზარმაზარი ენერგიის მიღება. 

ამის შედეგად ჩნდება შესაძლებლობა ენერგეტიკული გარდაქმნების საბოლოო ეტაპზე 

ეკოლოგიურად საშიში ნივთიერების ნაცვლად მივიღოთ ბუნებრივი მატერიალური გარე-

მო - ვაკუუმი. ამ დროს წყდება არამარტო დიდი ენერგიის ამოცანა ,არამედ ენერგიის მი-

ღების თვით პროცესის ეკოლოგიური სისუფთავის აქტუალური პრობლემა. 

PHYSICAL VACUUM – A HUDE SOURCE OF CLEAN ENERGY 
 

Adeishvili T., Sanikidze T., Berodze M. 

 

Summary: Issues of obtaining hude clean energy from the physical vacuum. 

 


